
		З пляцоўкі Вікікрыніцы

		


		

		
		

		Перайсці да навігацыі
		Перайсці да пошуку
		Гэта старонка была вычытаная

	

ЯК І КАЛІСЬ




Быў малы я, думаў часта,

Як дадуць мне чосу:

„Пачакайце, і на вас я

Прыпасу атосу!


Дайце толькі акрыяць мне,

У гадкі вабрацца!“

А пакуль што ўсім старэйшым

Мусіў пакарацца.


Я тымчасам падрастаю.

Аддалі вучыцца.

Не дагодзіш настаўніку,

І пачне сварыцца!


Але добра, калі сваркай

Сойдзе завіруха,

Ды ў тым гора, што настаўнік

Часта трос за вуха.


„Ну, пастой-жа! жыў ня буду,

А за тыя зьдзекі

Не дарую, толькі-б вышаў

З-пад твае апёкі!

